
				এই পাতাটির মুদ্রণ সংশোধন করা প্রয়োজন। 
भांकि यहांदनी
যারা শান্ত ও সহিষ্ণু, ভীরু ও সাবধানী, ভোতা ও হিসাবী । কিছুক্ষণ আলাপ করিলেই কিন্তু এ ধারণায় গোল বাধিয়া যায়। মনে হয়, মানুষটা সে চালাকচতুরও বটে, জ্ঞান ও অভিজ্ঞতা, তেজ, অহঙ্কার আর একগুয়েমিও যেন আছে । মনটা কোমল কিন্তু মায়া-মমতা যেন বড় কম। এই বৈশিষ্ট্যগুলি সাময়িক প্রেরণার মত জ্যোতিৰ্ম্ময়ের কথাবাৰ্ত্তা চালচলনের মধ্যে ভাসিয়া ভাসিয়া আসিয়া উকি দিয়া আবার কোথায় হারাইয়া যায়, ব্যাপারটা ঠিকমত বুঝিয়া উঠিতে পারা যায় না, কেমন একটা অবিশ্বাস ও সন্দেহের ভাব জাগে । অবিশ্বাস ও সন্দেহকে প্রশ্ৰয় দিতেও কিন্তু ইচ্ছা হয় না । ভয় আর দুর্বলতা, সাহস আর তেজ, বিষাদ আর হাসিখুসীি ভাব, ভোতামি আর ধারালো বুদ্ধি, এলোমেলোভাবে এ সমস্তের ভাসা ভাসা আবির্ভাব অস্থিরচিত্ত তার মতই লাগে বটে, কিন্তু এমন একটা সংযম আর অন্তরিকতার প্রচ্ছন্ন অ্যাবরণ সব সময় তাকে ঘিরিয়া থাকে যে, অতিরিক্ত উদারতার সঙ্গে তাকে বিচার করিতে বড় ভাল লাগে মানুষের । “তোমার ভায়ের চাকরী চাদের মা ? চেষ্টা তো করছি, দেখি কি হয়।’ “নন্দকে আজ একবার পাঠিয়ে দেব আপনার অ্যাপিসে ?” “পাঠিয়ে দেবে ? তা দিও।” বলিয়া জ্যোতিৰ্ম্ময় এক গ্ৰাস ভাত গেলে, গিলিয়াই চিন্তিতভাবে বলে, “আজকেই পাঠাবে ? কদিন পরে পাঠাতে পার না ?”
ভাই-এর জন্য চাকরী ভিক্ষা করিতে আসিয়াছে যশোদা, জ্যোতিৰ্ম্ময় যেন একটি অনুগ্রহ ভিক্ষা করে যশোদার কাছে, দয়া করিয়া যশোদা কি আজ তার ভাইকে আপিসে না পাঠাইয়া পারে না ?
যশোদা বলে, “ত আপনি যদি বলেন--” জ্যোতিৰ্ম্ময় সঙ্গে সঙ্গে খুন্সী হইয়া বলে, “হঁ্যা, সেই ভাল। আমি এদিকে কৰ্ত্তাকে বলে কয়ে রাখি একটু, তার পর একদিন তোমার ভাইকে নিয়ে যাব, কেমন ?
“বলে কয়ে রাখবেন তো ঠিক ? না ভুলে যাবেন ?” “ভুলব কেন ? আমি সহজে কোন কথা ভুলি না চাদের মা। তুমি যে আগে একদিন বলেছিলে, আমি কি ভুলে গেছি ? ভুলি নি । তোমার আসবার কোন দরকার ছিল না, তোমায় ভায়ের চাকরীর জন্যে প্ৰাণপণে চেষ্টা করছি, মনে না করিয়ে দিলেও চেষ্টা করতাম।”
কথা শুনিয়া মনে হয়, নন্দর একটা চাকরী করিয়া দিবার চেষ্টায় জ্যোতিৰ্ম্ময়ের

